
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
নাট্য-কবিতা







ক্ষীরাে




মাইরি দিদি এ নয়ক ঠাট্টা!

দেশ থেকে চিঠি পেয়েছি মামার

বাঁচে কি না বাঁচে খুড়ীটি আমার,—

শক্ত অসুখ হয়েছে এবার

টাকাকড়ি নেই ওষুধ দেবার।





কল্যাণী




এখনাে বছর হয়নি গত,

খুড়ীর শ্রাদ্ধে নিলি যে কত।





ক্ষীরাে




হাঁ হাঁ বটে বটে মরেছে বেটী,

খুড়ী গেছে তবু আছে ত জ্যেঠী।

আহা রাণী দিদি ধন্য তােরে

এত রেখেছিস্ স্মরণ করে'।

এমন বুদ্ধি আর কি আছে?

এড়ায় না কিছু তােমার কাছে?

ফাঁকি দিয়ে খুড়ী বাঁচবে আবার

সাধ্য কি আছে সে তাঁর বাবার?

কিন্তু কখনাে আমার জ্যেঠী

মরেনি পূর্ব্বে মনে রেখ সেটি।

